
PM Lee beri jaminan warga tidak perlu 
bimbang miliki rumah sendiri yang dimampui

Ini seperti pelaburan yang signifi-

kan dalam sektor penjagaan jangka 

panjang dan penjagaan asas dalam 

masyarakat dan meningkatkan pen-

jagaan  sambil  memastikan  nilai  

yang terbaik. 

Namun perbelanjaan bagi penja-

gaan kesihatan akan terus mening-

kat, kata laporan itu. 

Perbelanjaan  bagi  penjagaan  

kesihatan  pemerintah  dijangka  

meningkat kepada sekitar 2.9 pera-

tus  hingga  3.5  peratus  daripada  

GDP bagi  tempoh  2026  hingga  

2030.

Ini berbanding dengan perbelan-

jaan sebanyak 2.3 peratus daripada 

GDP sekarang. 

“Sementara trend penuaan ada-

lah pasti, perubahan dalam khidmat 
penjagaan  kesihatan  yang  tidak  
mengikut usia serta kos khidmat 
penjagaan kesihatan bergantung ke-
pada ketidaktentuan yang signifi-
kan,” ujar laporan itu. 

Menurut laporan MOF itu, terda-
pat tiga faktor utama yang mendo-
rong perbelanjaan dalam sistem pen-
jagaan kesihatan Singapura, terma-
suk bilangan penduduk yang se-
makin menua. 

“Pesakit lebih tua lebih mungkin 
mempunyai komplikasi dan meng-
hadapi dua atau lebih jenis penyakit 
dan memerlukan lebih banyak per-
hatian perubatan dan penginapan 
hospital lebih lama. 

“Antara 2013 dengan 2018, per-
belanjaan Kementerian Kesihatan 
(MOH) bagi sektor penjagaan jang-
ka  panjang  meningkat  daripada  
$296 juta kepada $723 juta, dengan 
kadar pertumbuhan tahunan kom-
paun (CAGR) sebanyak 20 pera-
tus,” terang laporan tersebut. 

Satu lagi ialah faktor kadar me-
manfaatkan penjagaan tanpa mengi-
ra usia lebih tinggi, yag menunjuk-
kan kesan penuaan. 

Antara sebab ialah pendapatan 
yang semakin meningkat dan akses 
lebih tinggi terhadap perkhidmatan 
penjagaan kesihatan bermutu tinggi 
telah menyebabkan kadar meman-
faatkan penjagaan lebih tinggi. 

Secara keseluruhan, perbelanja-
an pemerintah adalah agak kecil ber-
banding dengan ekonomi maju lain 
seperti Hongkong, Switzerland, Je-
pun, Sepanyol dan Australia.

“Ini akan berterusan walaupun 
dengan kadar kenaikan yang dira-
malkan  antara  sekarang  hingga  
2030. 

“Ini mencerminkan tumpuan ki-
ta terhadap sikap yang berhati-hati 
dari  segi  fiskal  dan perbelanjaan 
yang berkesan dari segi kos. 

“Pemerintah campur tangan se-
cara ‘upstream’ dan melabur untuk 
jangka pendek untuk membina keu-
payaan serta mencapai hasil dasar 
dengan kadar perbelanjaan lebih  

rendah,” ujar laporan MOF. 
Sementara itu, pendapatan op-

erasi menunjukkan kadar pertum-
buhan lebih perlahan.

Buat masa ini, ia tumbuh 18.5 
peratus daripada GDP dan tidak 
mencukupi untuk meliputi kos per-

belanjaan  pemerintah  yang  se-
makin meningkat bagi tahun-tahun 
mendatang. 

Lantaran  itu,  kenaikan  Cukai  
Barangan dan Perkhidmatan (GST) 
yang diumumkan semasa Belanja-

wan tahun lalu adalah penting un-
tuk merapat jurang pendanaan. 

“Kenaikan dalam kadar GST da-

ripada 7 peratus ke 9 peratus yang 
dijangka menjana pendapatan tam-
bahan sebanyak 0.7 peratus daripa-

da GSP, setiap tahun,” terang lapor-
an itu. 

Di  samping  itu,  langkah  lain  

yang diumumkan semasa Belanja-
wan 2022 yang membantu merang-
sang pendapatan kenaikan kadar cu-

kai pendapatan peribadi teratas dan 
kadar cukai hartanah perumahan 
lebih  tinggi  bagi  hartanah  yang  
tidak dimiliki. 

“Kesan bergabung bagi langkah 
pendapatan  ini  adalah  kenaikan  
yang diramalkan bagi pendapatan 
operasi kepada 14.8 peratus hingga 
15.7 peratus  pada  tempoh 2026 
hingga 2030.

Menurut laporan itu lagi, ramal-
an perbelanjaan dibuat tidak meng-
ambil kira perubahan dasar pada 
masa depan seperti  perbelanjaan 
tambahan bagi  memperkukuhkan 
kompak sosial dan daya saing eko-
nomi.

“Kekuatan fiskal Singapura ada-
lah kelebihan kompetitif bagi nega-
ra kita. 

“Sedang keperluan perbelanjaan 
terus meningkat, kita harus memas-
tikan yang pendapatan tumbuhan 
pada kadar yang sama, bagi menge-
kalkan sistem fiskal yang kukuh dan 
mapan,” tambah kenyataan MOF. 

PRESIDEN Halimah Yacob telah menganjurkan majlis penghargaan bagi 
peserta Chingay 2023 semalam di Istana. 

Ini adalah sebagai ucapan terima kasih atas sumbangan, tenaga dan usaha 
para peserta yang telah meluangkan masa hujung minggu lalu untuk persem-
bahan Chingay di Bangunan F1 Pit.

“Sudah dua tahun kami tidak dapat menyaksikan perarakan Chingay se-
cara fizikal. Saya percaya bahawa rakyat Singapura dan rakan-rakan di selu-
ruh dunia berasa kagum dengan kerancakan persembahan yang dipersem-
bahkan oleh lebih 3,000 bakat setempat dan antarabangsa,” kata Puan Hali-
mah dalam ucapannya semalam. 

Sekitar 50 tetamu telah menghadiri majlis penghargaan tersebut yang ter-
diri daripada beberapa penaja, penderma, rakan kongsi, penghibur dan rela-
wan utama yang telah menjayakan Chingay 2023.

“Chingay adalah sebuah pameran indah yang menyerlahkan budaya Sin-
gapura yang kaya dengan pelbagai etnik dan kosmopolitan.

“Ribuan orang telah merancang, mengilhamkan dan berlatih sejak bebera-
pa bulan lalu untuk mengadakan pertunjukan hebat di Bangunan F1 Pit pada 
hujung minggu lalu. 

“Terima kasih semua, atas kerja keras anda untuk menjayakan Chingay 
2023!

“Saya berharap anda semua akan terus menyokong Chingay pada tahun-
tahun akan datang,” tambah Puan Halimah.

EHARITH MUSTAFFA
harithr@sph.com.sg

MENTERI Bertanggungjawab bagi Hu-
bungan Perdagangan, Encik S. Iswaran, dan 
Pengerusi Penguasa Ehwal Eksekutif Abu 
Dhabi, Encik Khaldoon Khalifa Al Mubarak, 
telah memperkukuh hubungan erat ekonomi 
dua hala erat antara Amiriah Arab Bersatu 
(UAE) dengan Singapura ketika hadir di Fo-
rum Bersama Abu Dhabi-Singapura (AD-
SJF) ke-14 di Abu Dhabi kelmarin.

Kedua-dua pemimpin itu turut berbin-
cang tentang rancangan memperdalam ker-
jasama dalam beberapa bidang seperti inova-
si, sains dan teknologi, serta pembangunan 
kemahiran dan industri.

Dalam kenyataannya semalam, Kemente-
rian Perdagangan dan Perusahaan (MTI) ber-
kata UAE kekal merupakan rakan perda-
gangan dan destinasi pelaburan terbesar di 
rantau Timur Tengah, dengan perdagangan 
dua hala antara kedua-dua negara tersebut 
berjumlah $29.8 bilion pada 2022.

Angka itu adalah satu peningkatan tahun 
demi tahun sebanyak 34.2 peratus,  kata 
MTI.

Encik Iswaran, yang juga Menteri Peng-
angkutan, berada di UAE sejak kelmarin 
hingga semalam, ditemani  pegawai  MTI,  
Lembaga Kemajuan Ekonomi (EDB), Enter-
prise Singapore (ESG) dan Penguasa Kelaut-
an dan Pelabuhan Singapura (MPA).

Beliau berkata: “Sebagai hab-hab pernia-
gaan penting dalam rantau masing-masing 
kami, Singapura dan UAE mempunyai mi-
nat yang sama dalam menggalak kerjasama 
ekonomi demi memanfaatkan masyarakat 
perniagaan kami.

“Tahun demi tahun kami telah mencapai 
kemajuan ketara dalam inovasi pendigitalan 
perdagangan dan fintech (teknologi kewang-
an). 

“Saya harap dapat melanjutkan lagi kerja-
sama ini, memberi tumpuan kepada idea ba-
ru dan melihat ke masa depan seperti alterna-
tif karbon rendah dan jaminan makanan,” 
tambahnya.

Antara  kerjasama  Singapura  dengan  
UAE termasuk membangunkan pusat Per-
ikatan Inovasi Global (GIA) di Abu Dhabi 
tahun lalu – iaitu nod pertama di rantau 
Timur Tengah.

Dengan pusat itu, ia menawarkan syari-
kat dari kedua-dua negara itu akses kepada 

sektor yang sedang membangun seperti mo-
biliti bandaran, bangunan bijak dan lain-lain 
lagi serta menghubungkan syarikat-syarikat 
itu kepada masyarakan niaga dan teknologi 
di rantau masing-masing.

MTI juga berkata Institut Pendidikan Na-
sional (NIE) dalam mengembangkan Kolej 
Pendidikan Lanjutan Amiriah (ECAE) juga 
telah memeterai satu persahabatan stategik 
kelmarin dalam sektor pendidikan untuk 
bekerjasama dalam beberapa bidang seperti 
pemerintahan dan dasar, program latihan 
dan pembangunan kapasiti  bagi pendidik 
UAE agar dapat membolehkan lebih banyak 
penukaran antara UAE dengan Singapura 
dalam bidang pembangunan kemahiran dan 
pengetahuan.

Encik Al Mubarak pula berkata: “Sejak 
lebih sedekad, ADSJF memainkan peranan 
sebagai wadah berkesan bagi entiti awam 
dan swasta dari UAE dan Singapura mem-
bangun kerjasama produktif alam pelbagai 
sektor dan bidang.

“Berfungsi  sebagai  tunggak  hubungan  
dua hala kedua-dua negara itu, saya harap 
dapat melanjutkan dan meluaskan lagi kerja-
sama ini agar dapat memanfaatkan perniaga-
an dan rakyat kami.”

EMOHD NOOR A. RAHMAN

noorar@sph.com.sg

PERDANA  Menteri,  Encik  Lee  Hsien  
Loong, memberi jaminan bahawa rakyat Singa-
pura, pada masa sekarang dan akan datang, 
tidak perlu bimbang tentang memiliki rumah 
sendiri yang dimampui.

Menyatakan demikian dalam satu catatan-
nya di Facebook semalam, Encik Lee berkata 
di  Singapura “kita tahu sistem perumahan 
awam kita berfungsi”.

“Lebih lapan daripada 10 rakyat Singapura 
memiliki flat HDB yang mereka diami.

“Lebih banyak keluarga kini menjadi pemi-
lik flat, kerana kami sedang menyiapkan lebih 
20,000 flat baru setiap tahun,” ujar beliau.

Encik Lee berkata demikian sebagai meng-
ulas perdebatan selama dua hari di Parlimen 
pada Isnin dan Selasa lalu mengenai isu peru-
mahan awam.

Beliau berkata perumahan awam adalah isu 
yang dekat di hati kebanyakan rakyat Singapu-
ra, namun wabak Covid-19 telah menjejas be-
kalan perumahan awam.

Akibatnya, tempoh masa menunggu flat Bi-
na Ikut Tempahan (BTO) telah meningkat, be-
gitu juga dengan harga jualan semula.

Katanya, keluarga perlu menyesuaikan pe-
rancangan hidup mereka, dengan mereka se-
ring bimbang tentang bila mereka boleh men-
dapatkan flat mereka, dan sama ada mereka 
mampu membelinya.

“Menteri Desmond Lee (Menteri Pemban-
gunan Negara) dan rakan-rakannya telah men-
jelaskan secara terperinci bagaimana kita se-
dang meningkatkan bekalan flat, menyejuk-
kan pasaran jualan semula, dan memastikan 
flat HDB dimampui dan boleh dibeli pelbagai 
lapisan rakyat Singapura.

“Kami bekerja keras dalam perkara ini, dan 
yakin kami akan menyelesaikannya,” tambah 
Encik Lee.

Perbelanjaan pemerintah 
bagi penjagaan kesihatan 

dijangka naik

Presiden Halimah 
anjur majlis hargai 

peserta Chingay 2023

S’pura-Abu Dhabi perkukuh hubungan erat ekonomi dua hala

MAJLIS PENGHARGAAN: Presiden Halimah (tengah) menganjurkan majlis 
penghargaan di Istana semalam bagi peserta dan penaja Chingay 2023. Bersama 
dalam gambar dari kiri ialah pengarah seni dan budaya, Lembaga Pelancongan 
Singapura, Cik Lim Shoo Ling; pengarah ketua eksekutif Toteboard, Encik Fong Yong 
Kian; pengarah ketua eksekutif Persatuan Rakyat, Encik Jimmy Toh dan kumpulan 
eksekutif ketua negara Singapura Bank DBS, Encik Shee Tse Koon. – Foto MCI

■ Dari Muka 1

■ Perbelanjaan pemerintah meningkat kepada sekitar 
19% hingga 20% GDP, bagi 2026–2030
– Melebihi 20% daripada GDP menjelang 2030
– Perbelanjaan sekarang 18%

■ Pendapatan keseluruhan 18.5% daripada GDP, bagi 
2016-2020
– Berbanding 16.4% bagi 2011-2015

■ Perbelanjaan penjagaan kesihatan meningkat 
kepada sekitar 2.9%–3.5% daripada, bagi 2026–2030
– Ini berbanding sekitar 2.3% daripada GDP

■ Faktor mendorong penjagaan kesihatan
– Penduduk semakin menua
– Kadar yang memanfaatkan penjagaan tanpa 

mengambil kira usia lebih tinggi
– Kos setiap unit penjagaan kesihatan lebih tinggi

■ Perbelanjaan prasarana meningkat kepada sekitar 
4.4% daripada GDP setiap tahun menjelang 
2026-2030
– Ini berbanding sekitar 4% daripada GDP setiap 

tahun

■ Komponen perbelanjaan lain dijangka tumbuh 
sekurang-kurangnya sama cepat dengan GDP, 
dengan syarat tiada perubahan dasar utama

MEMPERKUKUH HUBUNGAN: Menteri Pengangkutan merangkap Menteri Bertanggungjawab bagi 
Hubungan Perdagangan, Encik S. Iswaran (kanan), hadir di Forum Bersama Abu Dhabi-Singapura 
(ADSJF) ke-14 di Abu Dhabi, Amiriah Arab Bersatu kelmarin. – Foto FORUM BERSAMA ABU 
DHABI-SINGAPURA

